
DEZIEM CHAPIT

Tradision priye-a

2650 Priyé-a pa rédui nan élan sous spontané sou paranndan-an : pou rivé
priyé sé pou-ou Vvlé sa. Sa pa sifi pou konnin sa Sint-Ekritu-a révélé osijé
priyé-a: sé pou-ou aprann priyé tou. Koulié-a minm, Espri-Sin-an,
palintemédié yon transmision vivan (sint Tradision-an), ap aprann pitit

75 Bondié-yo priyé nan I’Egliz-la ki koué épi k-ap priyé-a (DV 8).

2651 Tradision priyé krétyin-an sé youn nan fom kouasans Tradision lafoua-
94 a, sitou ak kontanplasion-an épi éfo moun ki koué-yo k-ap konsevé
événman ak parol Prinsip ki réglé salu-a (Economie du salut) nan ké-yo,

épitou antan y-ap antré pi afon nan réalité spirituel-yo y-ap ékspérimanté-

yo (cf. DV 8).
ATiK 1
Nan sous priye-a
2652 Espri-Sin-an sé « dlo vivan-an » k-ap « jayi pou lavi ki pap janm fini-

694 an » nan ké moun k-ap priyé-a (Jn 4, 14). Sé li-minm ki aprann nou akéyi-
| nan sous-la minm : Kris-la. Min, nan lavi krétyin-an, gin kanal sous-la
koté Kris-la ap tann nou pou-I pasé souaf-nou ak Espri-Sin-an :

Parol Bondié-a

2653 L’Egliz-la « ankourajé tout fidél Kris-la [...] ak fos épi yon fason
133 spésial, pou yo aprann ‘“sians Jezu-Kri Granmet-la [...] ki depasé tout
1100 bagay-la” (Phil 3,8) antan, tré souvan, yo li Sint-Ekritu ki sot nan Bondié-

a [...]. Min sé pou yo sonjé priyé-a doue akonpagne léktu Sint-Ekritu-a,

pou-I tounin yon dialog ant Bondié ak moun-nan ; paské “sé avek li n-ap
palé le n-ap priyé ; sé li-minm nou kouté lé nou li parol Bondié di-yo” »
(S. Ambroise, off. 1, 88 : PL 16, 50A) " (DV 25).

Per spirituél-yo, antan y-ap inteprété Mt 7,7 ak yon parafraz, rézime
konsa dipozision ké-a lé Parol Bondié-a ap nouri-1 nan priye-a : « Chéché
antan nou li, n-ap jouinn antan nou médité : frapé antan nou priyé, épi y-
ap ouvri pou nou antan nou kontanplé » (cf. Guigue le Chartreux, scala :
PL 184, 476C).

Litiji ’Egliz-la

Mision Kris-la épi Espri-Sin-an k-ap anonsé misté salu-a nan litiji
sakramantél I’Egliz-la antan-l fé-I vin aktuél épi li kominiké-I, l-ap
prolonjé nan ké moun k-ap priyé-a. Pafoua, Per spirituel-yo konparé ké-a
ak yon lotél. Priyé-a fe litiji-a vin antré anndan ke-a épi tounin prop afé
pa-l pandan sélébrasion-an épi apré sélébrasion-an. Priye-a, minm le yo
viv-li « nan koté ki kaché-a », sé toujou priye /’Egliz-la, sé kominion avék
Tre Sint Trinité-a (cf. IGLH 9).

Veértu téologal-yo

Yo antré nan priyé-a minm jan yo antré nan litiji-a : nan ti pot lafoua-
a. Palintemédié sign prézans li-yo, sé Fas Granmét-la n-ap chéché épi nou
anvi, sé parol li-a nou vlé tandé épi kinbé.

Espri-Sin-an k-ap aprann nou sélébré litiji-a antan n-ap tann Kris-la
tounin, ap fomé nou pou nou priyé nan éspérans-la. Pareyman,
priye I’'Egliz-la épi priyé pésoneél nou-an nouri éspérans-la. Psom-yo, yon
fason byin patikilié, avék langaj konkré épi divesifié, ap aprann nou fiksé
éspérans-nou nan Bondié : « Sé pa ti kras tann mouin t-ap tann, Granmeét
la, li panché sou mouin » (Ps 40, 2). « Bondié éspérans la minm, sé pou-I
ranpli nou ak tout kalité ke kontan épi lapé nan koué nou koue-a, pou nou
débodé nan éspérans nan puisans Espri-Sin-an » (Rm 15, 13).

« Espérans-la pa fé ront paské rinmin Bondié-a gayé nan ké-nou gras a
Espri-Sin-an li ba nou-an » (Rm 5, 5). Priyé-a, antan-l fomé ak lavi litijik-
la, pran tout bagay nan rinmin yo rinmin nou nan Kris-la ki pémet nou
réponn li antan nou rinmin-I minm jan li t& rinmin nou-an. Sé sélman
rinmin-an Ki sous priyé-a: moun ki boué nan li, rivé nan pouin ki pi ro
nan priyeé-a:

« Mouin rinmin-ou, Bondié mouin, épi sél sa mouin vlé sé pou-m rinmin-ou
jous nan denié souf lavi-m. Mouin rinmin-ou, Bondié ki mérité yo rinmin-ou
nan san limit, épi mouin pito mouri antan-m rinmin-ou, pasé pou-m t-a viv
san-m pa rinmin-ou. Mouin rinmin-ou, Granmét, épi sel lagras m-ap mandé-

ou, sé pou-m rinmin-ou pou tout tan. [...] Bondié mouin, minmsi lang mouin
pa kapab di-ou mouin rinmin-ou nan chak moman, mouin vlé pou ké-m
répété-ou sa chak foua mouin réspiré » (S. Jean Marie Baptiste Vianney,
priére).

« Jodi-a »

Nou aprann priyé nan kék moman déteminé antan nou kouté Parol
Granmet-la épi nou patisipé nan misté Pak li-a, min tout tan, nan événman
chak jou-yo, li ba nou Espri li-a pou-l fé priyé-a jayi. Anségnman Jézu
osijée priyé Papa nou-an li nan minm lign ak anségnman osije providans-la
(cf. Mt 6, 11. 34) : tan-an sé nan min Papa-a li yé ; nou jouinn li nan tan
prézan-an, sé pa ni yé ni démin, min jodi-a : « Si jodi-a nou té kapab tandé
voua-l : Pa féemin ke-nou » (Ps 95, 8).

Priyé nan événman chak jou-yo épi nan chak moman sé youn nan
sékre yo révélé bay sa-k « toupiti-yo », bay sévité Kris-la, bay pov dapré
béatitud-yo. Sa korek épi sa bon pou priyé yon fason pou Avenman
Rouayom jistis ak lapé-a égzesé yon infliyans nan progrésion istoua-a,
min li inpotan anpil tou pou pétri pat ti sitiasion chak jou-yo ak priye-a.
Tout fom priye-yo kapab tounin lévin sa-a Granmet-la konparé Rouayom-
nan ave-l la (cf. Lc 13, 20-21).

REzIME

Sé palintémédié yon transmision vivan, gras a Tradision-an, Espri-
Sin-an ap aprann pitit Bondié-yo priyé nan I’Egliz-la.

Parol Bondié-a, litiji I'Egliz-la, vértu lafoua, éspérans épi charité-a sé
sous priye-a.

